
ABSTRAK

Prestasi kerja Guru Bimbingan dan Kaunseling (GBK) adalah penting bagi
menjamin kualiti pelaksanaan perkhidmatan Bimbingan dan Kaunseling. Maka, kajian
ini dijalankan bagi mengenal pasti hubungan antara efikasi diri dan juga motivasi kerja
dengan prestasi kerja GBK sekolah kebangsaan di daerah Pasir Gudang. Kajian ini
berbentuk kuantitatif yang menggunakan 3 soal selidik iaitu Teacher’s Self-Efficacy
Scale, Work Extrinsic and Intrinsic Motivation Scale dan Individual Work
Performance Questionaire. 60 GBK dipilih sebagai sampel kajian melalui kaedah
persampelan bertujuan daripada 53 sekolah kebangsaan di daerah Pasir Gudang. Data
yang diperoleh dalam penyelidikan kuantitatif ini dianalisis menggunakan statistik
deskriptif dan inferensi. Hasil kajian didapati bahawa efikasi diri GBK berada pada
tahap sederhana manakala motivasi kerja pula berada pada tahap tinggi. Analisis kajian
juga menunjukkan tiada perbezaan yang signifikan pada efikasi diri dan juga motivasi
kerja antara GBK lelaki dan perempuan. Keseluruhannya, hasil dapatan kajian ini
menunjukkan bahawa efikasi diri berserta dengan motivasi kerja mempaparkan
hubungan yang signifikan ke atas prestasi kerja GBK. Maka, pihak sekolah dan GBK
boleh merangka cara-cara meningkatkan lagi efikasi diri dan motivasi kerja agar
perkhidmatan bimbingan dan kaunseling berjalan dengan lancar. Kesimpulannya,
prestasi kerja seorang GBK adalah sangat penting dalam melahirkan murid-murid

yang seimbang dari segi jasmani, emosi, rohani, intelek dan sosial.

KATA KUNCI : Efikasi Diri, Motivasi Kerja, Prestasi Kerja, dan Guru Bimbingan
dan Kaunseling

ABSTRACT

The work performance of Guidance and Counseling Teachers (GBK) is
fundamental in order to ensure the quality of the implementation of Guidance and
Counseling services. Therefore, this study was conducted to identify the relationship
between self-efficacy and work motivation with the work performance of the GBK
working in the Pasir Gudang District National Primary School. This quantitative study
using 3 questionnaires namely Teacher’s Self-Efficacy Scale, Work Extrinsic and
Intrinsic Motivation Scale and Individual Work Performance Questionnaire. 60 GBK
were selected as the sample for this study through purposive sampling method from
53 national primary schools in the Pasir Gudang district. The data obtained in this
quantitative research was analyzed using descriptive and inferential statistics. Results
showed a moderate level of GBK’s self-efficacy and high level of work motivation.
There is no significant difference of self-efficacy as well as work motivation between
male and female GBK. Overall, self-efficacy and work motivation showed a
significant relationship to GBK's work performance. Therefore, school management
and the GBK themselves can devise ways to further increase their self-efficacy and
work motivation to provide a good guidance and counseling service. In conclusion, the
work performance of a GBK is very important for the student’s development of
balanced physical, emotional, spiritual, intellectual and social.

KEYWORDS : Self-Efficacy, Work Motivation, Work Performance, and Guidance
and Counseling Teacher

BAB 1

PENGENALAN

1.1 Pendahuluan

Pekerjaan dilihat sebagai satu komponen yang penting dalam kehidupan
seorang manusia yang biasa. Penglibatan dalam sesuatu kerjaya adalah sangat
bermakna dan bermanfaat bagi menampung kos sara hidup sepanjang mereka bernafas
di muka bumi ini. Selepas habis pembelajaran dan berdasarkan keperluan diri, masing-
masing akan mencari satu pekerjaan yang sesuai dan mula berkhidmat bagi organisasi
yang dikategorikan sebagai majikan ataupun kumpulan rakan sejawat mereka. Setiap
pekerjaan pasti mempunyai sebuah organisasi yang menetapkan matlamat dan sasaran
pekerja mereka. Hal ini adalah kerana, kejayaan sesebuah organisasi sentiasa
bergantung pada penyertaan dan prestasi kerja pekerja mereka. Mereka adalah orang
yang bertanggungjawab dalam mencapai visi dan matlamat organisasi tersebut.
Prestasi kerja seorang pekerja pula melibatkan kualiti dan kuantiti tindakbalas,
kehadiran yang baik, sifat yang akomodatif dan memberi kesan yang positif serta
ketepatan dalam hasil kerja dan sebagainya (Shahzadi, Javed, Pirzada, Nasreen, &
Khanam, 2014).

Beberapa kajian telah dilaksanakan di dalam dan juga di luar Negara berkenaan
dengan prestasi kerja seseorang individu. Cetin dan Askun (2018), menyatakan
bahawa kebanyakkan organisasi sedang berusaha untuk membangun, mengekalkan
dan meningkatkan strategi sumber manusia mereka supaya pekerja mereka menjadi
lebih bermotivasi, agar prestasi mereka sentiasa meningkat. Selain itu Cherian dan
Jacob (2013), mengaitkan efikasi diri dengan ketabahan yang tinggi yang membawa
kepada peningkatan dalam prestasi dan produktiviti sesebuah organisasi. Maka efikasi
diri dan juga motivasi telah terbukti sebagai elemen penting sebagai pengukuran
prestasi kerja yang baik. Bagi bidang pendidikan terutamanya organisasi setiap

sekolah juga mengharapkan prestasi kerja yang efisen daripada warga pendidik agar



matlamat sekolah dapat dicapai. Setiap Negara sentiasa peka dengan perubahan sistem
pendidikan sedunia dan seringkali memantapkan lagi pengurusan dalam bidang ini.
Setiap sekolah pula memberi kepentingan terhadap prestasi seorang guru. Guru-guru
dilihat sebagai pelita kerana mereka mengorbankan masa dan tenaga sendiri bagi
memberikan ilmu kepada anak murid mereka. Berdasarkan pengurusan sekolah
masing-masing, para guru mempunyai peranan dan tanggungjawab yang berbeza dan
merangkap pelbagai jawatan seperti Guru Bimbingan dan Kaunseling (GBK), Guru

Pemulihan, Guru Pendidikan Khas dan sebagainya

GBK dikatakan sebagai satu tanggungjawab yang berat dan dilihat sebagai
tulang belakang bagi sesebuah sekolah. Tanggungjawab seorang GBK lebih mencabar
jika dibandingkan dengan guru-guru akademik biasa kerana mereka perlu bersedia
secara fizikal dan mental bagi menghadapi situasi yang tidak dijangkakan. GBK juga
perlu peka dengan isu-isu semasa disamping melengkapkan diri dengan pengendalian
kes menggunakan teori dan kemahiran kaunseling secara terperinci. Kesimpulannya,
walaupun guru-guru dikategorikan sebagai warga pendidik tetapi bidang tugas adalah
berbeza. Terdapat banyak cabaran yang harus ditempuh oleh mereka ketika
melaksanakan Perkhidmatan Bimbingan Dan Kaunseling (PBK) di peringkat sekolah.
Dalam menyediakan diri menghadapi klien-klien yang berbeza dan persekitaran
pekerjaan yang lebih ke arah modenisasi, efikasi diri dan motivasi kerja memainkan
peranan penting. Oleh hal demikian, seorang GBK harus memiliki efikasi diri dan

motivasi yang secukupnya bagi meningkatkan prestasi kerjanya.

Berdasarkan kenyataan di atas, terdapat beberapa kajian yang mengkaji
prestasi kerja GBK sebelum ini (Ristika, 2015; Shahzadi, Javed, Pirzada, Nasreen, &
Khanam, 2014; Ardiana, 2017; Mahmoudi, Rostami, Mahmoudjanloo, & Jahani,
2017; Cherian & Jacob, 2013; Mieke, Fahmi, & Hendy, 2018; Eh Tem, 2013). Setiap
kajian tersebut memilih pemboleh ubah yang berbeza mengikut populasi, pandangan
dan fokus pengkaji sering kali berbeza. Pemboleh ubah seperti faktor keluarga,
ganjaran, persekitaran kerja, beban tugas dan sebagainya dikatakan memberi kesan
yang signifikan terhadap prestasi kerja seorang guru. Jadi tidak kira organisasi mana
pun, prestasi kerja adalah sangat penting dan sering kali diberi keutamaan agar sasaran

mereka berdasarkan objektif yang ditetapkan dapat diperoleh. Maka kajian ini



mengkaji mengenai perhubungan antara efikasi diri dan motivasi kerja dengan prestasi

kerja GBK Sekolah Kebangsaan di daerah Pasir Gudang, Johor.

1.2 Latar Belakang Kajian

Era modenisasi sedunia ini membuka mata pihak kerajaan agar untuk terus
bersaing dengan meningkatkan kemajuan ekonomi dan sistem pendidikan yang sedia
ada (Bush et al., 2019). Perkembangan dalam bidang pendidikan haruslah bergerak
sejajar dengan era globalisasi. Pendek kata, prestasi kerja seorang guru amat penting
dalam merealisasikan harapan sesebuah negara. Di Malaysia, prestasi kerja guru
sentiasa dipantau oleh pihak atasan agar kualiti pendidik terjamin. Terdapat beberapa
faktor yang memberi kesan terhadap peningkatan dan penurunan dalam prestasi kerja
seseorang. Pelbagai kajian mengenai prestasi kerja telah dilaksanakan sebelum ini
(Tem, 2013). Aman dan Shukor (2015) menyatakan dalam kajian mereka bahawa
setiap pekerja perlu mempunyai motivasi yang tinggi untuk meningkatkan
pencapaiannya. Maka secara keseluruhannya, prestasi individu amat berkaitan dengan
motivasi seseorang pekerja itu.

Arshad (2017) pula menjalankan kajian yang menyatakan beban tugas dan
efikasi diri memberi impak pada kepuasan kerja. Satu lagi kajian yang dilaksanakan
oleh Munisamy (2013), menyatakan bahawa faktor stres, persekitaran kerja dan gaji
mempengaruhi prestasi kerja seorang pekerja. Secara keseluruhannya, terdapat banyak
faktor yang dikenalpasti sebagai punca yang memberi kesan terhadap prestasi kerja
seorang individu. Berdasarkan kajian-kajian yang dijalankan di Malaysia, dua faktor
seringkali dikategorikan sebagai pemboleh ubah yang dominan iaitu efikasi diri dan
motivasi kerja. Maka kajian ini berfokuskan terhadap hubungan antara efikasi diri dan

motivasi kerja dengan prestasi kerja seorang Guru Bimbingan dan Kaunseling (GBK).



1.3  Pernyataan Masalah

Realitinya, di Negara kita, masalah kualiti guru sentiasa wujud dalam
organisasi pendidikan (Tem, 2013). Di sini, kualiti kerja seorang guru boleh dilihat
melalui prestasi kerjanya dengan mudah sekali. Dalam kajian lepas telah dinyatakan
mengenai faktor-faktor seperti iklim organisasi, kemahiran pekerja, motivasi, daya
saing dan sebagainya yang berkait rapat dengan prestasi kerja seorang guru (Aman &
Shukor, 2015). Tambahan pula beban tugas, faktor keluarga, rakan sejawat, kekangan
masa, sistem pendidikan yang baru juga sering kali diutarakan sebagai faktor yang
memberi kesan kepada prestasi kerja seorang guru. Walaupun terdapat banyak faktor
yang berbeza, tetapi faktor yang dipilih dalam kajian ini iaitu efikasi diri dan juga
motivasi kerja amat kurang diaplikasikan sekali gus dalam sesebuah kajian yang

memberi fokus pada prestasi kerja seseorang.

Hal ini adalah kerana, pengkaji lain memilih efikasi diri sebagai pemboleh
ubah tidak bersandar dan mengkaji hubungannya dengan prestasi kerja yang
dikategorikan sebagai pemboleh ubah bersandar. Begitu juga untuk motivasi kerja
yang dilihat sebagai pemboleh ubah tidak bersandar yang memberi impak terhadap
prestasi kerja seseorang. Maka permasalahan dalam kajian ini adalah, efikasi diri dan
motivasi kerja tidak dilihat sebagai faktor yang berkait rapat dalam memberi kesan
terhadap prestasi kerja seorang GBK. Selain itu, kajian lepas juga mengutamakan
guru-guru secara keseluruhannya. Kajian yang memilih GBK sebagai responden juga
adalah amat kurang di Malaysia. Maka ia juga dapat dikategorikan sebagai satu

permasalahan dalam kajian ini.

Objektif Kajian

Objektif utama kajian ini adalah untuk mengkaji hubungan efikasi diri dan

motivasi kerja terhadap prestasi kerja dalam kalangan GBK Sekolah Kebangsaan di

daerah Pasir Gudang. Berdasarkan objektif utama, objektif berikut juga dikaji :

1.5

Mengenal pasti tahap efikasi diri GBK.
Mengenal pasti tahap motivasi kerja GBK.

Mengenal pasti perbezaan efikasi diri dalam kalangan GBK lelaki dan

perempuan.

Mengenal pasti perbezaan motivasi kerja dalam kalangan GBK lelaki dan

perempuan.
Mengenal pasti hubungan antara efikasi diri dan prestasi kerja GBK.

Mengenal pasti hubungan antara motivasi kerja dan prestasi kerja GBK.

Persoalan Kajian

Berdasarkan objektif kajian yang dirangka, kajian ini akan mencari jawapan

bagi 6 persoalan kajian :

1.

Apakah tahap efikasi diri GBK?
Apakah tahap motivasi GBK?

Adakah terdapat perbezaan efikasi diri yang signifikan antara GBK lelaki dan

perempuan?

Adakah terdapat perbezaan motivasi kerja yang signifikan antara GBK lelaki

dan perempuan?



5. Adakah terdapat hubungan yang signifikan antara efikasi diri dan prestasi kerja
GBK?

6. Adakah terdapat hubungan yang signifikan antara motivasi kerja dan prestasi
kerja GBK?

1.6 Hipothesis Kajian

Hol: Tidak terdapat perbezaan antara efikasi diri GBK lelaki dan perempuan

Ho2 : Tidak terdapat perbezaan antara motivasi kerja GBK lelaki dan

perempuan.

Ho3 : Tidak terdapat hubungan yang signifikan antara efikasi diri dan prestasi
kerja GBK.

Ho4 : Tidak terdapat hubungan yang signifikan antara motivasi kerja dan
prestasi kerja GBK.

1.7  SKOP KAJIAN

Kajian yang dijalankan ini berfokuskan pada efikasi diri dan motivasi kerja
sebagai faktor dominan dalam mempengaruhi prestasi kerja seorang GBK. Tahap
prestasi kerja dalam kajian ini juga dikenal pasti daripada GBK yang berkhidmat di
sekolah kebangsaan. Maka GBK Sekolah Kebangsaan di daerah Pasir Gudang, Johor

merupakan fokus dalam kajian ini.



1.8

Kerangka Teori

TEORI EFIKASI DIRI

TEORI EFIKASI DIRI
- ALBERT BANDURA (1977)

» Sumber Efikasi Diri

= Penguasan dari Pengalaman
(Mastery Experience)

= Pengalaman dari Model Sosial
(Social Model)

= Pujukan Sosial
(Social Persuasion)

= Menggurangkan Emosi
Tekanan
(Somatic & Emotional States)

ﬁ

MODEL PRESTASI KERJA
- CAMPBELL (1990)

» Pengetahuan Deklaratif

» Pengetahuan dan Kemahiran

TEORI MOTIVASI KERJA

TEORI DUA FAKTOR
— FREDERICK HERZBERG (1959)

» Punca Prestasi Kerja
= Motivasi Intrinsik

= Motivasi Kebersihan (Ektrinsik)

Prosedur

> Motivasi

—

Rajah 1.1 Kerangka Teori




1.9 Kerangka Konseptual

EFIKASI DIRI

PRESTASI KERJA
GURU BIMBINGAN
DAN KAUNSELING

JANTINA

MOTIVASI KERJA

Rajah 1.2 Kerangka Konseptual

1.10 Definisi Istilah dan Operasional

1.10.1 Efikasi Diri

Bandura (1986) memberikan difinisi efikasi diri bahawa ia merupakan
penilaian seorang individu terhadap keupayaan diri sendiri terhadap tindakannya bagi
mencapai sesuatu yang diinginkan. Efikasi diri juga merupakan satu tinjauan terhadap
diri sendiri berkenaan dengan daya ketahanan dan kemampuan seseorang
mengharungi cabaran dalam melaksanakan tugasnya (Ristika, 2015). Justeru efikasi
diri sering kali dikaitkan dengan kebolehan diri seseorang dalam melaksanakan
tanggung jawab yang diberikan kepadanya. Efikasi diri dikatakan memberi kesan
terhadap tindak balas emosi dan cara pemikiran individu serta memainkan peranan
penting dalam perubahan tingkah laku diri seorang individu (Cherian & Jacob, 2013).

Social Cognitive Theory yang melihat efikasi diri sebagai konsep utamanya oleh



Bandura adalah topik yang popular dan sering diperbincangkan dalam arena psikologi
baru-baru ini (Jiani, Hui, & Jinyan, 2014). Efikasi diri sangat dipengaruhi oleh empat
sumber informasi yang utama pencapaian prestasi (performance accomplishments),
pengalaman perwakilan (vicarious experience), pujukan lisan (verbal persuasion), dan

maklumat fisiologi (physiological information) (Bijl & Shortridge-Bagget, 2001).

Kepercayaan seseorang individu dalam melaksanakan tugas secara efektif juga
berkait rapat dengan tahap efikasi diri seseorang (Mahmoudi, Rostami,
Mahmoudjanloo, & Jahani, 2017). la juga dilihat sebagai salah satu faktor mediator
dalam hubungan antara potensi pasukan dan prestasi individu (Cetin & Askun, 2018).
Melalui tinjauan kajian lepas, ramai penyelidik gemar untuk mengkaji mengenai
efikasi diri seseorang. Keseluruhannya istilah yang dinyatakan berkaitan dengan
efikasi diri rata-ratanya sama iaitu efikasi diri merupakan satu kekuatan yang
membantu seorang individu dalam menunaikan tanggung jawabnya dengan sempurna.
Bandura menunjukkan bahawa konsep efikasi diri mempunyai tiga dimensi, iaitu
magnitud atau tahap, kekuatan dan generality. Magnitud merujuk kepada betapa
sukarnya seseorang Yyang dapat menggunakan kelakuan tertentu. Kekuatan
mencerminkan kesungguhan seseorang yang dapat melakukan tugasnya. Generality
merujuk kepada sejauh mana kepercayaan efikasi diri mempunyai hubungan positif,
baik dalam domain tingkah laku. Oleh hal demikian efikasi selalunya diukur dengan

memperoleh penilaian kekuatan, magnitud dan generality.

Maka, dalam kajian ini efikasi diri dimaksudkan sebagai satu kekuatan yang
dirasai oleh seseoang individidu itu sendiri dalam melaksanakan tanggung jawabnya
dengan efektif. Maka, kajian ini melihat efikasi diri berdasarkan 6 elemen iaitu
pengambilan keputusan, sumber sekolah, pengajaran diri sendiri, penglibatan ibu bapa,
penglibatan masyarakat dan penciptaan persekitaran sekolah yang positif. Elemen-
elemen ini berkait rapat dengan perkembangan efikasi diri seorang GBK. Justeru

elemen ini menentukan tahap efikasi diri seorang GBK dengan tepat sekali.



1.10.2 Motivasi Kerja

Motivasi adalah konsep penjelasan yang kita gunakan untuk memahami dari
tingkah laku kita amati (Gibson et al., 2012). Motivasi sahaja bermaksud keinginan
untuk mencapai sesuatu yang bernilai atau penting (Brown, 2010). Tetapi motivasi
kerja tidak sama dengan motivasi diri seseorang. Motivasi kerja menjurus kepada
seseorang pekerja. Maka, motivasi kerja dilihat sebagai satu pengetahuan mengenai
unsur yang mendorong pekerja sebuah organisasi untuk terus berkhidmat dengan baik
dalam pekerjaan mereka (Ying, 2017). Motivasi kerja sangat penting untuk mengawal
dan menyelia tingkah laku pekerja dan ia berfungsi sebagai salah satu pemacu bagi
pekerja untuk mencapai matlamat mereka. Motivasi kerja dapat dikatakan sebagai satu
tahap keinginan yang menyeluruh untuk bekerja keras melalui kelebihan daya
psikologi yang dapat mengembangkan tingkah laku dalam menjawalankan

tanggunjawab masing-masing (Chen, 2016).

Motivasi boleh dibahagikan kepada 6 jenis iaitu : intrinsic motivation,
identified regulation, extrinsic motivation, integrated regulation, introjected
regulation, dan amotivation (Ying, 2017). Motivasi juga dikatakan sebagai satu
penggerak yang berpunca dari dalam diri dan luar diri seseorang agar mereka dapat
melaksanakan tanggungjawab mereka dari dimensi internal dan dimensi eksternal
(Fauzi & Duriyat, 2018). Motivasi terhasil berdasarkan interaksi antara faktor sedar
dan tidak sedar mengenai keperluan, insentif atau nilai ganjaran, matlamat, dan
jangkaan individu pada diri sendiri serta terhadap rakan-rakannya (Ganta, 2014).
Beberapa kajian mengatakan bahawa motivasi intrinsik berfungsi dengan baik dalam
menangani tugas-tugas yang rumit dan memerlukan kemahiran kognitif yang lebih
tinggi, manakala ekstrinsik pula berfungsi dengan baik untuk tugas yang mudah dan
yang tidak memerlukan kemahiran kognitif yang tinggi (Tan & Sivan, 2019).
Keseluruhannya, motivasi kerja adalah penting dalam memperoleh kejayaan

persendirian seorang pekerja dan juga bagi mencapai matlamat organisasinya.

10



Maka, motivasi kerja dalam kajian ini dilihat sebagai satu elemen yang penting
dalam kehidupan seharian kita. Hal ini adalah kerana ia dapat dikatakan mempunyai
peranan penting yang dapat membantu mengarahkan pemikiran kita gar terus
mengekalkan keaktifan dalam mencapai hasrat hati yang diimpikan. Kajian ini
memberi fokus terhadap motivasi kerja seseorang individu. Pengertian motivasi kerja
tidak sama dengan motivasi diri seorang manusia. Seorang manusia yang mempunyai
motivasi diri tidak semestinya mempunyai motivasi kerja yang baik. Walaupun
motivasi diri seorang individu adalah tinggi, jika dia tidak menunjukkan motivasi kerja
maka ia semestinya tidak akan mengerakkan mindanya ke arah mencapai matlmat
yang diingini. Oleh hal demikian, motivasi kerja dinyatakan sebagai suatu pengerak
yang tercetus dari dalaman dan luaran seorang pekerja serta diluahkan dalam
mempertingkatkan prestasi kerjaya yang diceburi. Berdasarkan pelaksanaan kajian ini,
tahap motivasi kerja seseorang GBK dilihat melalui beberapa elemen seperti motivasi
intrinsik, peraturan bersepadu, peraturan yang dikenal pasti, peraturan yang salah

tafsir, peraturan luaran dan pengelakkan.

1.10.3 Prestasi Kerja

Prestasi kerja merupakan satu fokus utama sesuatu organisasi yang
menginginkan kemajuan serta peningkatan produktiviti mereka. Prestasi kerja boleh
dikatakan sebagai sebuah pencapaian yang sentiasa meningkat terhadap kerja yang
dilaksanakan (Ristika, 2015). Selain itu, prestasi pekerja merangkumi kualiti,
kehadiran di tempat Kkerja, sifat yang akomodatif dan bermanfaat serta cara
meningkatkan produktiviti organisasinya (Shahzadi et al., 2014). Penerangan ini
menyatakan bahawa prestasi kerja bukan sahaja dinilai melalui produktiviti sesebuah
organisas, malah ia merangkumi semua aspek sepanjang organisasi tersebut mula
berfungsi sepenuhnya. Prestasi juga dilihat sebagai tingkah laku seseorang yang
menunjukkan hasil yang terbaik sesuai dengan hasrat ataupun matlamat yang
dicapainya (Ardiana, 2017). Dalam kajian itu juga penyelidik menyatakan prestasi

organisasi dipengaruhi oleh prestasi pekerja.

Sama juga dengan kajian yang dilaksanakan oleh pengkaji lain yang
menyatakan kejayaan sesebuah organisasi berkait rapat dengan prestasi kerja yang
ditunjukkan oleh pekerja mereka sendiri (Tem, 2013). Prestasi kerja boleh dikenalpasti
melalui kemampuan pekerja dalam pelaksanaan tugasan mereka dengan efektif
(Rusydiati, 2017). Prestasi kerja boleh dikatakan sebagai hasil seseorang yang dicapai
melalui keupayaan sendiri yang membantunya mencapai kejayaan dalam bidang
tugasnya. Maka kita boleh mengatakan bahawa pekerja yang menunjukkan prestasi
kerja yang baik akan memenuhi aspek seperti ketepatan, produktiviti,
kebolehpercayaan, pengetahuan, disiplin dan kebebasan (Rahmana, 2018).
Kesimpulannya, prestasi kerja bermaksud cara kerja yang berkaitan dengan tujuan dan
matlamat organisasi yang mereka terlibat (Othman et al., 2018).

Dalam kajian ini, pestasi kerja dilihat sebagai satu elemen yang sangat penting
dalam menentukan masa depan pekerja dan juga sebuah organisasi yang sistematik.
Jadi, prestasi kerja seseorang menjadi satu laluan untuk menentukan kejayaan
organisasi pekerja tersebut juga. Prestasi kerja juga akan memberi impak terhadap
prestasi organisasi secara keseluruhannya. Hal ini adalah kerana, jika seorang pekerja
berkerja dengan efektif maka produktiviti organisasinya akan meningkat sekali gus.
Jika pekerja yang berkerja tersebut tidak menjalankan tugasnya dengan betul, maka
produktiviti organisasinya juga akan menurun. Maka prestasi kerja seorang individu
berkait rapat dengan prestasi sesebuah organisasi. Dalam kajian ini juga prestasi kerja
seorang GBK dilihat sebagai pemacu perkembangan murid-murid dan juga organisasi
sekolah. Prestasi kerja seorang GBK dilihat berdasarkan beberapa elemen yang
ditetapkan seperti prestasi kerja, prestasi konteksual dan tingkah laku kerja yang
produktif.

12



1.10.4 Guru Bimbingan dan Kaunseling (GBK)

Perkhidmatan Kaunseling telah dikenali oleh penduduk Malaysia serta telah
diterima oleh sistem pendidikan Malaysia sejajar dengan perkembangan dan
perubahan masyarakat setempat (Abu & Othman, 2009). Oleh hal demikian,
Bimbingan dan Kaunseling merupakan satu bidang profesional dan GBK merupakan
badan pekerja utama yang menerima latihan khas bagi mengendalikan perkhidmatan
ini. GBK mempunyai tanggungjawab untuk menjalankan PBK bagi murid-murid yang
memerlukan bantuan daripada badan profesional ini (Awalya, 2011). Peranan seorang
GBK Dberkait rapat dengan memacu perkembangan tingkah laku murid-murid

terutamanya dalam membantu mereka merangka hala tuju masa depan mereka.

Setiap sekolah akan mempunyai Unit Bimbingan dan Kaunseling sebagai
khidmat sokongan yang penting melalui penerapan amalan baik melalui perkhidmatan
yang disediakan (Ahmad, 2006). Melalui kenyataan ini, memang terbukti bahawa
GBK berperanan penting dalam membantu murid-murid di sekolah agar mereka dapat
menyeimbangkan kesihatan mental dan fizikal. Tugas seorang kaunselor semakin
mencabar kerana perbezaan perkembangan seorang individu berdasarkan suasana
kehidupan masyarakat setempat (Talib, 2009). Melalui kenyataan ini, kita dapat kenal
pasti bahawa terdapat perbezaan antara GBK dengan Kaunselor. Berdasarkan Surat
Pekeliling Ikhtisas Bil3/1996, GBK berada terus di bawah pemerhatian Guru Besar.

Jadi GBK merupakan satu jawatan utama dalam organisasi sekolah.

Maka, dalam kajian ini GBK bermaksud satu jawatan khas yang dilantik bagi
menjalankan Perkhidmatan Kaunseling di sekolah. GBK dalam kajian ini semuanya
berkerja sepenuh masa bermaksud mereka hanya melaksanakan PBK berdasarkan
pekeliling yang dikeluarkan oleh Kementerian Pendidikan Malaysia. GBK dalam
kajian ini dilihat sebagai seseorang yang telah mendapat pendidikan mengenai PBK

termasuk mempunyai pengetahuan penggunaan teori dan sebagainya.

1.10.5 Sekolah Kebangsaan

Hasrat utama pendidikan Malaysia adalah untuk mengekalkan peratus
keperluan pekerja serta mengembangkan lagi keutuhan masyarakat negara melalui
perkembangan individu secara holistik sejajar dengan Falsafah Pendidikan Negara
(Buntat & Masrom, 2003). Bagi merealisasikan hasrat ini, pelbagai sekolah harus
ditubuhkan dan sering kali membantu organisasi sekolah tersebut agar terus maju
kehadapan dengan menunjukkan prestasi murid yang cemerlang. Terdapat sebanyak
7774 sekolah rendah di Negara Malaysia dan angka ini boleh dibahagikan kepada
sekolah Bandar dan luar Bandar serta yang dikategorikan sebagai sekolah kerajaan dan
bantuan kerajaan (Portal Data Terbuka Malaysia, 2018). Sekolah Kebangsaan
bermaksud sekolah yang menggunakan bahasa Melayu sebagai bahasa penghantar
manakala Sekolah Jenis Kebangsaan Cina atau Tamil menggunakan bahasa Cina atau
Tamil sebagai bahasa penghantar di sekolah mereka. Justeru, Sekolah Kebangsaan
dalam kajian ini dilihat sebagai sekolah yang menggunakan bahasa penghantar iaitu
Bahasa Melayu. Selain itu, sekolah kebangsaan dalam kajian ini juga bermaksud

sekolah yang terletak di daerah Pasir Gudang sahaja.

1.11 Limitasi Kajian

Dalam kajian ini beberapa kekangan dapat dilihat secara amnya. Pertama
sekali, kajian ini berfokuskan pada efikasi diri dan juga motivasi kerja sebagai faktor
yang memberi kesan terhadap prestasi kerja seorang GBK. Tetapi berdasarkan kajian-
kajian sebelum ini, terdapat banyak faktor-faktor lain yang dikenal pasti sebagai punca
kepada peningkatan dan penurunan prestasi kerja seorang pekerja. Faktor-faktor
seperti iklim organisasi, beban kerja, masalah peribadi, hubungan dengan penyelia,
rakan sejawat, gaji dan sebagainya dikategorikan sebagai punca yang menentukan
tahap prestasi kerja seseorang. Oleh kerana kajian ini berfokuskan kepada efikasi diri
dan motivasi kerja maka ia dilihat sebagai kekangan kerana kemungkinan besar faktor

lain juga memberi impak terhadap penilaian prestasi kerja seorang GBK

Seterusnya, kajian ini juga memberi fokus pada GBK Sekolah Kebangsaan di
daerah Pasir Gudang sahaja. Prestasi kerja GBK sekolah lain tidak dapat dikenalpasti.
Jadi ia juga satu kekangan besar dalam mengenal pasti hubungan efikasi diri dan
motivasi kerja dengan prestasi kerja seorang GBK. Kemungkinan besar, akibat
perbezaan sistem sekolah yang berbeza dapatan kajian tidak dapat dikatakan sebagai
satu keputusan menyeluruh bagi kesemua GBK. Seterusnya, kajian ini dilaksanakan
dalam tempoh 2 bulan sahaja. Maka tempoh yang pendek sebegini menyukarkan bagi
menentukan adakah faktor yang dipilih benar-benar memberi kesan terhadap prestasi

kerja seorang GBK.

1.12 Kepentingan Kajian

Kajian mengenai prestasi kerja sering kali dikaji oleh penyelidik di Negara kita
mahupun di luar Negara. Perbezaanya, kebanyakkan ahli penyelidik memilih satu
pemboleh ubah tidak bersandar dan membuat perkaitan dengan satu pemboleh ubah
bersandar. Pemilihan efikasi diri dan juga motivasi kerja amat kurang dipilih sekaligus
dalam satu kajian. Maka kajian ini penting dilaksanakan bagi mengenal pasti hubungan
kedua-dua pemboleh ubah tidak bersandar terhadap prestasi kerja seorang GBK. Jadi
kajian ini dilihat sebagai satu penambahan dalam mengenal pasti perkaitan antara

efikasi diri dan motivasi kerja dengan prestasi kerja.

Selain itu, kebanyakkan kajian memberi fokus kepada guru-guru secara
keseluruhannya. Kajian yang memilih GBK terutamanya yang berkerja di Sekolah
Kebangsaan sebagai sampel kajian adalah amat kurang. Kajian ini penting dan perlu
dilaksanakan agar dunia dapat melihat keseimbangan dan persediaan diri seorang GBK
dalam menempuh cabaran yang dihadapi dalam bidang tugasan mereka. Diharap
kajian ini dapat memberi satu informasi mengenai efikasi diri dan motivasi kerja
seorang GBK sekolah yang dipilih serta perkaitannya dengan prestasi kerja mereka.
Perkaitan antara teori efikasi diri dan juga teori dua faktor juga amat kurang
diaplikasikan dalam sebuah kajian yang sama. Jadi kajian ini akan membantu dalam
mengenal pasti hubungan antara tiga teori yang dipilih bagi dalam menjalankan kajian

ini.

1.13 Kesimpulan

Bahagian ini membantu kita mengenali kepentingan kajian yang akan
dilaksanakan. Bab ini mengandungi pengenalan kepada kajian, latar belakang kajian,
penyataan masalah, objektif dan persoalan kajian, hipotesis kajian, skop kajian,
kerangka teoritikal dan konseptual, definisi istilah dan operasional, limitasi kajian dan
kepentingan kajian ini untuk masa depan. Bab ini membentangkan secara umum
mengenai dua pembolehubah tidak bersandar kajian ini iaitu efikasi diri dan motivasi
kerja dengan pemboleh ubah bersandar iaitu prestasi kerja. Sorotan kajian mengenai

ketiga-tiga pembolehubah ini akan dibahas dalam bab berikutnya.

